


This article examines regional linguistic features through a synthesis of cognitive and sociolinguistic
approaches. The object of analysis is a lexical layer characteristic of Karluk, Kipchak, and Oghuz dialects,
reflecting the domains of agriculture, animal husbandry, and natural phenomena.

Kirish. Hozirgi zamon tilshunosligida inson omilini markazga qo‘yish (antropotsentrizm) tilni in-
sonning fikrlash tarzi, milliy bilimlari va madaniy belgilarini o°zida saglovchi murakkab hamda amaliy
vosita deb o‘rganishni taqozo qiladi. Shevashunoslik tadqiqotlarining til qurilishini tasvirlashdan “til va
shaxs mushtarakligi” qoidasiga o‘tishi olamning dialektal manzarasini yangicha tushunishga yo‘l ochadi.
Nazariy asosimiz V.fon Gumboldtning “Til — xalq ruhining ko‘rinishi” degan muhim fikriga hamda neo-
gumboldtchilarning “tilning ichki shakli” haqidagi ta’limotiga tayangan holda shakllangan. Har bir sheva
jamoasi dunyoni ma’lum bir “tildagi to‘r” orqali his qilib, borliqni o°ziga xos ravishda guruhlarga ajratadi
va tushunchalarini shakllantiradi [9]. Dastlab “Olamning lisoniy manzarasi” (OLM) va “Olamning dialektal
manzarasi” (ODM) atamalari farqiga to“xtalib o‘tamiz. Olamning lisoniy manzarasi hamma uchun umumiy
va rasmiy ¢oidalarga solingan ongdagi tizimning ko‘rinishi bo‘lsa, olamning dialektal manzarasi yopiq
jamoada vujudga keladigan, mahalliy hayot, o‘tmish xotirasi va tabiatni ifodalovchi hodisa hisoblanadi.

1-jadval
“Olamning lisoniy manzarasi” va “Olamning dialektal manzarasi” farglari
Olamning lisoniy manzarasi Olamning dialektal manzarasi
Mezon
(olm) (odm)
Qamrov doirasi Umummilliy Cheklangan hududiy
Lisoniy me yor (kodifikatsiya) Qoidalashtirilgan Kodifikatsivaga uchramagan
Ifoda vositasi Adabiy til qurilmalari Mahalliy sheva va lahjalar
. . Umumzxalq tarixiy-madaniy Ce C

Shakllanish negizi taraqqiyoti Joylardagi ijtimoiy-maishiy tajriba
O ‘zgaruvchanlik xususiyati Barqaror (]))Cll?izl)mk (sotsiolingvistik omillarga
Arxaik gatlamning saglanishi Me’yorlashgan darajada Yugori

Mavzuga oid adabiyotlarning tahlili. Zamonaviy lingvopersonologiyaning digqat markazida dia-
lektal lisoniy shaxs muammosi turadi. E.V Belenkevich [4], O.G.Borisova, L.Y Kostina [5] va E.N.Ilyina
[8] kabi olimlarning izlanishlarida sheva vakilining lisoniy-mental portreti xalq nutqiy madaniyatining
vorqin ifodachisi hamda tayanch tadqiqot obyekti sifatida tahlil gilingan. D.N.Galimova esa dialektal
manzaraning konseptual qatlamida hayotning inson irodasiga bo‘ysunmasligi markaziy o‘rin tutishini ug-
diradi. Olamning dialektal manzarasining adabiy tildan farqi uning ongli ravishda rasmiy qoidalarga so-
linmaganida deb hisoblash xato bo‘ladi. Asl farq ko‘proq borligni kichik bo‘laklarga ajratishda (parselyat-
siyada) va inson hayotidagi tajribasiga bevosita ulanishida ko‘rinadi. Dialektal manzara xalq nutq madani-
yatini yetkazuvchi “sheva egasi” tomonidan yaratilgan ongdagi bilimlarning tirik xaritasidir [3].

Olamning dialektal manzarasi muayyan hududiy dialektal jamoasining tarixiy-madaniy tajribasi, tur-
mush tarzi va atrof-muhitga munosabati negizida shakllanuvchi, shevaning leksik-semantik, frazeologik
hamda kognitiv vositalari orqali vogelanuvchi, adabiy-me’yoriy tildan farqli ravishda kodifikatsiyaga uch-
ramagan va o°zida arxaik gatlamlarni saglovchi o‘ziga xos hududiy kognitiv model hisoblanadi.

Tadqiqotning metadologiyasi. Mazkur ilmiy maqolada ongdagi bilimlarni xaritalash, konseptual
maydon tahlili hamda tildagi madaniy belgilarni sharhlash usullaridan foydalanishga harakat qilindi. Ushbu
metodlar asosida sheva birliklarining muayyan jamoaning borligni guruhlash va tushunchalar tizimini
shakllantirish vositasi ekanligi modellashtirildi.

IImiy izlanishlar o°zbek shevalarining jonli nutq materiallarini jamlash magsadida 2023-2026-yillar
oralig‘ida amalga oshirildi. Dala amaliyoti garlug, gipchoq va o°g‘uz lahjalari tarqalgan markaziy areallarni
gamrab oladi. Asosiy ekspeditsiyalar Samarqand viloyatining deyarli barcha tumanlarida, Jizzax viloyati-
ning G*allaorol va Bahmal tumanlarida, Farg ona viloyatining Oltiariq hamda Quva, Xorazm viloyatining
Xiva, Shovot va Hazorasp, shuningdek, Qashqadaryo viloyatining Yakkabog*® hamda Chiroqchi tumanla-
rida olib borildi. Belgilangan hududlarda istigomat qiluvchi 300 dan ortiq informant bilan maxsus suhbat
o‘tkazildi. Dialektal jamoaning til xususiyatlarini obyektiv baholash uchun respondentlar tarkibi turlicha
yosh toifalari (18 yoshdan 75 yoshgacha) hamda ijtimoiy guruhlar kesimida tanlab olindi.

Ma’lumotlar kognitiv dialektologiyaning zamonaviy talablari asosida, xususan, chuqurlashtirilgan
intervyu, ishtirokli kuzatuv hamda assotsiativ so‘rovnomalar orgali to‘plandi. Mulogot vaqtidagi hududiy

umumiy nomlar shevalarda ixtisoslashgan ongdagi bilim goliplariga ajralishi aniglandi. Xususan, “meh-
nat”, “chorvachilik”, “tabiat” kabi sohalarda sheva vakili obyektni jinsi, yoshi va amaliy ahamiyatiga ko‘ra
turli nomlar bilan ataydi [9]. Adabiy tildagi bitta umumiy so‘z o‘rniga shevalarda o‘nlarcha nomlar mavjud-
ligi olamning dialektal manzarasining borligni mayda bo‘laklargacha qamrab olishini isbotlaydi.

Hududiy tahlillar qarluq, qipchoq va o‘g‘uz lahjalarida “vaqt” va “makon” tushunchalari turlicha
ongdagi o‘lchovlar orqali belgilanishini ko‘rsatdi. Dialektal nutqdagi ko‘chma ma’noli so‘zlaring jonliligi
va ularning insonning og‘rigli holatlarini (kasallik, garish, og*ir mehnat) ifodalashi shevaning dunyoni “his
qilish va qayta ishlash” vositasi ekanligini tasdiglaydi [6].

3-jadval
Adabiy til va olamning dialektal manzarasida borligning parselatsiva darajasi
Leksik-semantik | Adabiy tildagi umumiy Shevadagi maydalangan Koenitiv xulosa
maydon tushuncha (detallashgan) ko‘rinishi g
Chorvachilik Mol/qoramol tqng, g ‘unajin, qisir, buvoz, gqochar, Obyekt y(.)shl.va jinsiga ko‘ra
sivir, buzov, novvos aniq ajratiladi
. e e Suvning vazifasi va harakatiga
Dehgonchilik Suv yo‘li/ariq uvot, qulog, koriz, 0°g ‘ariq, jo ‘vak o' ra nomlanadi
. . shuvot, jala, qora yomg ‘ir, jovun,  |Yog'in miqdori, turi va
Tabiat Yog'in laylak qor holatiga ko ra farqlanadi

Shuningdek, olamning dialektal manzarasida qipchoq shevalarida “ot/yilqi” tushunchasi yuqori
bo‘linishga ega. Masalan, yilgining yoshi, jinsi, holati va zoti ayg ‘ir (erkak ot), biya (bolali) baytal (urg‘o-
chi), quiun (yangi tug‘ilgan), foy (bir yashar), g ‘unan (uch yashar) saman, chovkar, burul, tarlon,bo z, cha-
gir, jiyron (zotlari) kabi konseptual zanjir orqali ongdagi bilimlarni aniq tartiblaydi.

Kognitiv dialektologiyada sheva vakilining nutqiy faoliyatini murakkab kognitiv-pragmatik tizimni
o‘zida jamlagan “dialektal lisoniy shaxs™ fenomeni sifatida talgin qilish dolzarb hisoblanadi. Ushbu yon-
dashuvning nazariy poydevorini Y.N.Karaulov tomonidan ilgari surilgan lisoniy shaxs konsepsiyasi tashkil
etadi. Olim lisoniy shaxs modelini uchta asosiy sathga ajratadi: tilni egallashni ta‘minlovchi verballik-se-
mantik sath, shaxsning konseptual tizimi va qadriyatlar ierarxiyasini o‘z ichiga oluvchi kognitiv-tezaurus
sath hamda insonning ichki magsadlari, motivlari va ehtiyojlarini belgilab beruvchi motivatsion-pragmatik
sath. Dialektal shaxsning o°z lisoniy imkoniyatlaridan ongli foydalanishi uning kognitiv sathi bilan uzviy
bog‘liqdir [7]. Shu asosda shakllangan sheva egasining qadriyatlar tizimi ierarxiyaga ega bo‘lib, o‘zida
“MEN - OILA - UY - QISHLOQ - VATAN - OLAM - E'TIQOD” kabi keng tushunchalar (makrokon-
septlar) zanjirini birlashtiradi. Ushbu ongdagi portret shaxsning hududiy mansubligidan tashqgari uning
ckzistensial dunyoqarashini ham ko‘rsatib beradi [4]. Sheva vakili atrof-muhitni idrok gilishni o°zining ich-
ki “MEN"idan boshlab, zanjirning eng yuqori pallasidagi “E’TIQOD” makrokonseptiga qadar kengaytirib
boradi.

Motivatsion-pragmatik sathda esa bu jarayonlar metapragmatika tushunchasi orqali yuzaga chiqadi,
ya’ni jamoaning o°zi foydalanadigan til shakllari ustida yuritadigan ongli fikrlashini anglatadi [5]. Lisoniy
mafkura vositasida so‘zlovchilar o°z sheva belgilarini ijtimoiy pog‘onalar va guruh manfaatlari quroliga
aylantiradilar. Demak, shevadan foydalanish shaxsning “MEN-E’TIQOD” zanjiriga asoslangan boy mental
bilimlarining pragmatik sathdagi maqgsadli tanlovi sanaladi.

Xulosa va takliflar. Umuman olganda, “Olamning dialektal manzarasi” o‘zbek tilshunosligining
bilishga doir sohasida izchil hamda butun bir tizim ekanligi nazariy jihatdan o‘z tasdig ‘ini topdi desak yang-
lishmagan bo‘lamiz. O‘zbek shevalari milliy o‘zlikni, o‘tmish xotirasini va adabiy tilda o‘zgarib ketgan
gadimiy lisoniy belgilarni saglab turgan “tirik arxiv” vazifasini o‘tashi yana ham oydinlashganini ko rdik.
Shevalarning bunday noyob tabiati ularning milliy tilimizning o°sishi hamda boyishi uchun bitmas-tugan-
mas bilimlar manbasi ekanligini tasdiglaydi. Maqolamizning amaliy ahamiyatidan kelib chiqib, quyidagi
takliflamni ilgari suramiz. Birinchidan, o°zbek tili Milliy Korpusining maxsus “Sheva bo‘limi”ni yaratish
juda muhim. Chunki ushbu bo‘lim garluq, gipchoq va o‘g‘uz lahjalari bo‘yicha yozib olingan jonli nutq
matnlarini, audio materiallarni hamda ularning ongdagi bilimlar darajasidagi belgilarini (teglashni) o‘z
ichiga olishi zarur. Bu tizim informantlarning yoshi, jinsi va hududini ko‘rsatuvchi ma‘lumotlar bilan boyi-
tilishi shart. Ikkinchidan, o°zbek shevalarining konseptual va mavzuga oid birliklarini jamlovchi ideografik
lug‘atni tuzish lozim. Sheva so‘zlarini odatdagi alifbo tartibida yig‘ish bilan cheklanib qolmay, ularni inson
tafakkurida borligni guruhlashga xizmat giluvchi asosiy tushunchalar (vaqt, makon, mehnat, oila, e’tiqod)
bo‘vicha tizimlashtirish lozim. Bunday lug‘at dialektal shaxsning olam manzarasini ongda xaritalash jara-
yonida asosiy bilimlar bazasi sifatida xizmat qgiladi.

